Նախագիծ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ        

     Ո  Ր  Ո  Շ  Ո Ւ  Մ

«     »   2019 թվականի  N ___ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ «ԱՋԱԿՑՈՒԹՅՈՒՆ ՀՀ ԶԻՆՎԱԾ ՈՒԺԵՐԻ ՌԱԶՄԱԲԺՇԿԱԿԱՆ ՎԱՐՉՈՒԹՅԱՆ ԿՈՂՄԻՑ ԻՐԱԿԱՆԱՑՎՈՂ ԾՐԱԳՐԻՆ» ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2019 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

 
«Հայաստանի Հանրապետության 2019 թվականի պետական բյուջեի մասին» Հայաստանի Հանրա​պե​տու​թյան օրենքի 7–րդ հոդվածի 10–րդ կետին և Հայաստանի Հանրապետության կառավարության 2018 թվականի ապրիլի 12-ի N 420-Ն որոշման 2-րդ կետի 3-րդ ենթակետին համապատասխան` Հայաստանի Հանրապետության կառավարությունը որոշում է.
1. Հաստատել Հայաստանի Հանրապետության պաշտպանության նախարարության «Աջակցություն ՀՀ զինված ուժերի ռազմաբժշկական վարչության կողմից իրականացվող ծրագրին» ծրագրի արտաբյուջետային հաշվի միջոցների ծախսման 2019 թվականի նախահաշիվը` համաձայն N 7 հավելվածի:
2. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2018 թվականի դեկտեմբերի 27-ի «Հա​յաստանի Հանրապետության 2019 թվականի պետական բյուջեի կատարումն ապահո​վող միջոցառումների մասին»     N 1515-Ն որոշման մեջ կատարել փոփոխություններ ու լրացումներ` համաձայն NN 1, 2, 3, 4, 5, 6, 7, 8, 9 հավել​վածների:

3. Սահմանել, որ սույն որոշման 1-ին կետով հաստատված ծախսերի նախահաշվի շրջանակում զինծառայողների բուժման կազմակերպման համար չնախատեսված կամ հրատապ դեղերի  ձեռքբերումը «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա իրականացվելու դեպքում կարող են չկիրառվել Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության, «գ» պարբերության հետևյալ՝ «մասնակիցը հայտով ներկայացնում է համատեղ գործունեության պայմանագիր և հրավերով նախատեսված՝ մասնակցության իրավունքը և որակավորումը հիմնավորող փաստաթղթեր», «զ» պարբերության և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները: Ընդ որում հրատապ կամ չնախատեսված են համարվում այն դեղերը, որոնք ներառված չեն ՀՀ օրենսդրության համաձայն ռազմաբժշկական ծառայության ոլորտում օգտագործման ենթակա դեղերի ցանկում կամ ներառված են ցանկում, սակայն մինչև կարիքի առաջացումը կազմակերպված գնման ընթացակարգի շրջանակում հնարավոր չի եղել ապահովել դրանց ձեռքբերումը:
Հայաստանի Հանրապետության

Վարչապետ







Ն. Փաշինյան

2019 թ. «_______» «____»

Երևան

ՏԵՂԵԿԱՆՔ-ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ՌԱԶՄԱԲԺՇԿԱԿԱՆ ՀԱՍՏԱՏՈՒԹՅՈՒՆՆԵՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2019 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը

Որոշման նախագծի ընդունումը պայմանավորված է Հայաստանի Հանրապետության կառավարության 2018 թվականի ապրիլի 12-ի N 420-Ն որոշման 2-րդ կետի 2-րդ ենթակետով, նպատակն է Հայաստանի Հանրապետության պաշտպանության նախարարության ռազմաբժշկական հաստատություններում քաղաքացիների բժշկական օգնության և սպասարկման վճարովի ծառայությունների մատուցումից ստացված միջոցների մուտքագրման և տնօրինման հետ կապված փոխհարաբերությունների սահմանումը: 

2. Առկա իրավիճակը և խնդիրները


Արտաբյուջետային հաշվի միջոցները ձևավորվում են ՀՀ ՊՆ ռազմաբժշկական հաստատությունների (ՊՆ կենտրոնական կլինիկական զինվորական, Երևանի, Զանգեզուրի, Լոռու, Գեղարքունիքի կայազորային հոսպիտալներ պետական հիմնարկներ) կողմից «Զորամասերի և զինվորական հաստատությունների կարգավիճակի մասին» ՀՀ օրենքի 5-րդ հոդվածի 7-րդ մասով նախատեսված բժշկական օգնության և սպասարկման վճարովի ծառայությունների հաշվին, իսկ ծախսային ուղղությունները՝ ՀՀ կառավարության 2018 թվականի ապրիլի 12-ի N 420-Ն որոշման 2-րդ կետի 3-րդ ենթակետով:

1) ՀՀ ՊՆ ռազմաբժշկական հաստատությունների կողմից բժշկական օգնության և սպասարկման վճարովի ծառայությունների մատուցման շրջանակներում 2019 թվականի ընթացքում կանխատեսվում է 100.000,0 հազար դրամ ընդհանուր եկամուտ: Եկամուտը ձևավորվելու է բժշկական օգնության և սպասարկման կանխատեսվող 6500 վճարովի ծառայությունների մատուցումից, այդ թվում՝ 650 գործիքային հետազոտություններ, 130 ատամնաբուժական ծառայություններ, 5000 լաբորատոր հետազոտություններ, 720 ստացիոնար բժշկական օգնության ծառայություններ:

Ընդհանուր եկամուտի հաշվարկի համար հիմք է հանդիսացել  ՀՀ պաշտպանության նախարարի 2018թ. նոյեմբերի 15-ի N 13-Ն և ՀՀ առողջապահության նախարարի 2018թ. նոյեմբերի 15-ի N 28-Ն համատեղ հրամանով սահմանված գները:

2) Արտաբյուջետային հաշվի միջոցների ծախսերը կազմելու է 100.000,0 հազար դրամ, այդ թվում՝

ա) պարգևատրումներ, դրամական խրախուսումներ և հատուկ վճարներ

ՀՀ կառավարության 2018 թվականի ապրիլի 12-ի N 420-Ն որոշման 2-րդ կետի 2-րդ ենթակետի համաձայն բժշկական օգնությանը և սպասարկմանը ներգրավված անձնակազմին տվում է խրախուսումներ, իսկ խրախուսման չափերը նույն որոշման 2-րդ կետի 3-րդ ենթա​կետի համաձայն սահմանվել են «Հայաստանի Հանրապետության պաշտպանության նախարարության ռազմա​բժշ​կական հաստատություններում քաղաքացիների բժշկական օգնության և սպասարկման վճարովի ծառայությունների մատուցման կարգն ու պայմանները սահմանելու մասին» ՀՀ պաշտ​պանության նախարարի 2018թ. նոյեմբերի 15-ի N 13-Ն և ՀՀ առողջա​պա​հության նախա​րարի 2018թ. նոյեմբերի 15-ի N 28-Ն համատեղ հրամանով: Ըստ նշված կարգի 11-րդ կետի՝ խրա​խուսման ընդհանուր ֆոնդը տարվա ընթացքում չի կարող գերազանցել բժշկական օգնության և սպասարկման վճարովի (պետական պատվեր, համավճար) ծառայություններից ստացված գումարների մինչև 70%-ը: Կարգով նախատեսված հաշվարկներով այն կազմում է շուրջ 68%, որը ստացված ընդհանուր եկամտի նկատմամբ կազմում է   68.000,0 հազար  դրամ, 

բ)   ծառայությունների և ապրանքների  ձեռքբերում 

ՀՀ կառավարության 2018 թվականի ապրիլի 12-ի N 420-Ն որոշման 2-րդ կետի 2-րդ ենթակետի համաձայն ձևավորված արտաբյուջետային միջոցները նախատեսված են ռազմաբժշկական հաստատությունների գործունեության ապահով​ման նպատակով: Այդ շրջանակներում նախատեսվում է ձեռք բերել մի շարք մասնագիտացված ծառայություններ, դեղեր, պարագաներ և ծախսվող նյութեր, որոնք 2019 թվականի ծախսային ծրագրերի շրջանակներում նախատեսված չեն, մասնավորապես՝

- ընդհանուր բնույթի ծառայությունների գնում՝ ՀԴՄ սպասարկման նպատակով՝  72,0 հազար դրամ (14, 4 հազար դրամ X 5 ռազմաբժշկական հաստատություն),

- այլ մասնագիտական ծառայությունների ձեռքբերում (4.600,0 հազար դրամ), որոնք չեն մատուցվում ռազմաբժշկական հաստատություններում, ինչպես նաև պետության կողմից երաշխավորված անվճար և արտոնյալ պայմաններով, այդ թվում պաթոլոգիաների հետ կապված ծառայություններ (իմունոհիստոքիմիական հետազոտություններ),

գ) նյութեր և միջոցներ, այդ թվում 
առողջապահական և լաբորատոր նյութեր՝ 27.078,0 հազար դրամ, որի շրջանակներում զինծառայողների ստոմատոլոգիական կարիքների համար ձեռ են բերվելու 12.995,0 հազար դրամի ատամնաբուժական իմպլանտներ, ատամների պրոթեզավորման և վերաբազմավորման ապրանքներ, արհեստական ատամնաշարեր և ճենապակյա ատամներ: 
Բացի այդ նախատեսվում է շուրջ 14.083,0 հազար դրամի հրատապ պահանջվող դեղերի ձեռքբերում: Քանի որ զինծառայողների բուժման ընթացքում պահանջվող դեղերի ամբողջական կանխատեսում և ձեռքբերում կատարել հնարավոր չէ՝ նախագծով առաջարկվում է զինվորական ծառայության ընթացքում ստացած վնասվածքի կամ խեղման կամ որևէ սուր հիվանդության բուժման համար հրատապ պահանջվող դեղերի գնումը կատարել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա: 

Դրանք հիմնականում նոր անվանումով դեղեր են կամ նեղ մասնագիտական առանձնահատկություններից ելնելով ռազմաբժշկական ծառայության ոլորտում պահանջակ չունենալու պատճառով կենտրոնացված կարգով ձեռքբերումների պլանում չեն ներառվում կամ գնման գործընթացում առաջարկի բացակայության պատճառով հնարավոր չի լինում ձեռք բերել:

Նշված դեղերի հրատապ պահանջարկը հիմնականում ձևավորվում է կոնկրետ հիվանդների կամ վիրավորների բուժման ընթացքում և դրանց կիրառումը պահանջում է ժամեր կամ առավելագույնը՝ օր:

3) Պարտադիր վճարներ
ՀՀ կառավարության 2002 թվականի հունիսի 29-ի № 867 որոշման համաձայն լիցենզավորված բժշկական կազմակերպությունների համար նախատեսված է 250,0 հազար դրամ (50,0 դրամ տարեկան վճար X 5 ռազմաբժշկական հաստատություն): 
3. Բնագավառում իրականացվող քաղաքականությունը

Բնագավառում քաղաքականությունն ուղղված է ՀՀ կառավարության 2018 թվականի ապրիլի 12-ի N 420-Ն որոշմամբ ՀՀ ՊՆ ռազմաբժշկական հաստատությունների համար բացված արտաբյուջետային հաշվի միջոցները տնօրինման կարգավորումներին: 

4. Կարգավորման նպատակը և բնույթը
Նախագծի ընդունման նպատակն է հաստատել է ՀՀ կառավարության 2018 թվականի ապրիլի 12-ի N 420-Ն որոշմամբ Հայաստանի Հանրապետության պաշտպանության նախարարության ռազմաբժշկական հաստատությունների անունով բացված արտաբյուջետային հաշվի (900013000691) միջոցների օգտագործման ուղղությունները և ծախսերի նախահաշիվը։ 

5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պաշտպանության նախարարության կողմից:
6. Ակնկալվող արդյունքը
Նախագծի ընդունման արդյունքում կապահովվի ՀՀ ՊՆ ռազմաբժշկական հաստատությունների կողմից քաղաքացիներին պետության կողմից երաշխավորված անվճար և արտոնյալ պայմաններով, ինչպես նաև վճարովի բժշկական օգնության և սպասարկման ծառայությունների մատուցման դիմաց բժշկական օգնություն և սպասարկում իրականացրած անձնակազմին խրախուսման և Հայաստանի Հանրապետության պաշտպանության նախարարության ռազմաբժշկական հաստատությունների գործունեության ապահովման նպատակով արտաբյուջետային հաշվի միջոցների տնօրինումը:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ՌԱԶՄԱԲԺՇԿԱԿԱՆ ՀԱՍՏԱՏՈՒԹՅՈՒՆՆԵՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2019 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Այլ իրավական ակտերում փոփոխություններ և/կամ լրացումների անհրաժեշտությունը

ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը

ՀՀ կառավարության որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել: 

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ՌԱԶՄԱԲԺՇԿԱԿԱՆ ՀԱՍՏԱՏՈՒԹՅՈՒՆՆԵՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2019 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	2019 +1 
	2019+2 
	2019 +3 

	
	Ըստ 2019թ. պետական բյուջեի  


	փոխությունը 2019թ. պետական բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	
	100.000,0   
	
	
	

	1.1. պետական բյուջեի եկամուտներ 
	
	100.000,0   
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	
	100.000,0   
	
	
	

	2.1. պետական բյուջեի ծախսեր
	
	100.000,0   
	
	
	

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	չկա

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	չկա


